
ZURIKETA EGITEKO OHARRA 
(Euskal Autonomia Erkidegoko elikakatea eta zuraren katea digitalizatzeko laguntzak, 2025) 

 
Euskal Autonomia Erkidegoko elikakatea eta zuraren katea digitalizatzeko laguntzen deialdiaren 
oinarriak onartzen dituen Elikadura, Landa Garapen, Nekazaritza eta Arrantzako sailburuaren 
2025eko irailaren 9ko Aginduaren 17. onarriak ezartzen duenez, ordainketak modu honetan egingo 
dira: 

a) Ebazpenaren ostean, % 20 aurreordainketa egingo da. 
b) Hurrengo ordainketak, aipatutako lehenengo ordainketa zuritu delaren baldintza bete egin 

eta berariazko eskaria egin ondoren egingo dira, urtebetean gehienez ordainketa bakarra, 
ala laguntzaren azken zuriketa egin ondoren.  

 
 

ZURIKETA EGITEKO EPEA 
 
Gauzatu diren gastu eta inbertsioen zuriketa egiteko dokumentazioa azken eguna 2027ko urtarrilaren 31a 
izango da. 

 
 

AURKEZTU BEHARKO DEN DOKUMENTAZIOA 
 
Fitxategi konprimatu bakarra aurkeztuko da, idazki honen atzealdean ezarritako eskemaren arabera, 
honako dokumentazio honekin:  
 
1. Egindako jarduketen justifikazio-memoria bat, jarduketa-plana betetzeari eta jardueren gauzatze-mailari 

buruzko informazioa jasoko duena, baita laguntza emateko kontuan hartu diren baldintza eta kondizioak 
betetzeari buruzkoa ere (1. Eranskina). 

2. Justifikazio-kontua: egotzitako gastu guztien fakturak, hurrenez hurren zenbaturik (2. Eranskina). 
3. Jatorrizko fakturak eta froga-balio baliokidea duten gainerako dokumentuak, eta egotzitako gastu 

guztien ordainagiriak (aparteko karpeta batean, dokumentu horiek barne hartuta: 1. Karpeta). Fitxategi 
digital bakoitzean faktura sartu beharko da, eta, jarraian, fakturaren ordainagiria; 2. Eranskineko 
justifikazio-kontuan adierazitakoaren arabera, artxibo digital bakoitza hurrenkeran zenbakitu beharko 
da. 

4. Diruz lagundutako gastu eta inbertsioei buruz egindako informazio edo publizitate guztietan, Eusko 
Jaurlaritzako Elikagaien Politika eta Industriako Zuzendaritzak kofinantzatu dituela adierazten duten 
dokumentuek: argazkiak, prentsa-ebakinak, kartelak, edo beste karpeta batean: 2. Karpeta. Elikagaien 
Politika eta Industriako Zuzendaritzaren koloretako logotipoa erantsi da idazki honen atzealdean. 

5. Diruz lagundu daitekeen 15.000,00 eurotik gorako gastu edo inbertsio bakoitzeko, enpresa hornitzaile 
desberdinen 3 eskaintza sartuko dira, eta, eskaintzarik merkeena aukeratu ez bada, hautua 
justifikatzeko memoria edo gastua salbuespenezkoa izateagatik eskaintzarik ez dagoela justifikatzen 
duen memoria (eskaintzak deskribatzen dituzten agiri guztiak biltzen dituen aparteko karpeta batean: 
3. Karpeta). 

6. Emandako dirulaguntza 30.000,00 eurotik gorakoa bada, eta irabazi asmoa duen parte-hartzaile 
bakoitzeko, Dirulaguntzei buruzko azaroaren 17ko 38/2003 Lege Orokorraren 13.3.bis artikulua 
betetzen dela egiaztatzen duten agiriak aurkeztu behar dira, honela: 

a. Kontabilitate-araudiaren arabera galdu-irabazien kontu laburtua aurkez dezaketen pertsona 
fisiko eta juridikoak, pertsona fisikoak edo, pertsona juridikoen kasuan, administrazio-
organoak edo horien baliokideak sinatutako ziurtagiriaren bidez. Ziurtagiri horretan, 
abenduaren 29ko 3/2004 Legean aurreikusitako ordainketa-epeak betetzen direla adierazi 
beharko du. 

b. Kontabilitate-araudiaren arabera galdu-irabazien kontu laburtua aurkeztu ezin duten pertsona 
juridikoak, Kontu Ikuskatzaileen Erregistro Ofizialean inskribatutako auditoreak emandako 
ziurtagiriaren bidez, ikuskatutako urteko azken kontuen memorian deskribatzen den 
ordainketen arloko informazioaren transkripzio xehatua izan dezan, kontu horietatik 
ondorioztatzen bada abenduaren 29ko 3/2004 Legean ezarritako ordainketa-epeak betetzen 
direla, atal honetan zehaztutakoa, uztailaren 5eko 15/2010 Legearen hirugarren xedapen 
gehigarrian (abenduaren 29ko 3/2004 Legea aldatzen duena) eskatutako informazioan 
oinarrituta. Ziurtagiri horrek hurrengo ekitaldiko urteko kontuak ikuskatu arte balioko du. 

c. Aurreko paragrafoan aipatutako ziurtagiria jaulkitzerik ez badago, «Adostutako Prozeduren 

Txostena» dokumentua, Kontu Ikuskatzaileen Erregistro Ofizialean inskribatutako auditore 
batek egina, erreferentziako data batean sozietatearen hornitzaileei ordaintzeko dauden 
fakturen lagin adierazgarri baten berrikusketan oinarrituta, 2004ko abenduaren 29ko 3/2004 
Legearen ordainketa-epeak betetzeari buruzko salbuespenik atzeman gabe amaitzea, edo, 
halakorik detektatuz gero, eskatutako betetze-maila lortzea eragozten ez badute. Ondorio 
horietarako, atal honetan eskatzen den baldintza betetzat joko da baldin eta abenduaren 29ko 
3/2004 Legean aurreikusitako ordainketa-epeak %90 edo gehiago betetzen badira. Ehuneko 
hori enpresak sortu eta hazteari buruzko irailaren 28ko 18/2022 Legearen amaierako seigarren 
xedapeneko d) letrako bigarren paragrafoan dago ezarrita. 

7. Elikadura, Landa Garapen, Nekazaritza eta Arrantza Sailari baimena ematen ez bazaio zerga-arloan 
eskumena duten organoei zuzenean eskatzeko zerga-betebeharrak eta Gizarte Segurantzarekikoak 
egunean dituela egiaztatzen duen ziurtagiria emateko, zerga-betebeharrak eta Gizarte 
Segurantzarekikoak egunean dituela egiaztatzen duen ziurtagiria erantsi beharko da. 

8. Beste dokumentu interesgarri batzuk. 

 
 
 
 
 
 
 
 

ELIKAGAIEN POLITIKA ETA INDUSTRIAKO ZUZENDARITZAREN 
LOGOTIPOA 

ESKEMA: KARPETAK ETA FITXATEGIAK 
 
 
 

 
 
 

 


